
Se cogn stèr a cèsa 
da les 10.00 da sera a les 5.00 da doman. 

Dò les 10.00 da sera no se pel jir stroz, 
se pel se spostèr co l’autozertificazion demò per 

rejons de lurier, sanità o per besegnes.

NO SE PEL JIR STROZ
 

DÒ LES 10.00 DA SERA 

L’Ombolt e l President de la Provinzia autonoma
de Trent pel stabilir de serèr strèdes 

o piazes acioche no se bine adum massa jent.

STRÈDES E PIAZES
 

SERÈDES

Te cognes semper te tor dò la mèscra de 
protezion e te la meter sù ti lesc seré, che no sie 

tia majon, e a l’averta, fora che canche te es 
dalonc assà dai etres. 

Ve recordon de mantegnir l destacament dai 
etres e de ve dejenfetèr semper la mans. 

                         CAN DURÈR LA
MÈSCRA DE PROTEZION 

No cogn se meter sù la mèscra de protezion:
- chi che fèsc sport;

- i bec che no à amò 6 egn;
- chi che padesc de patologìes o che à empedimenc che no ge 

consent de durèr la mèscra de protezion, ma ence 
chi che cogn ge stèr apede e che à empedimenc. 

NO COGN SE METER SÙ 
LA MÈSCRA DE PROTEZION

I convegnes e i congresc 
i pel vegnir fac demò tras videoconferenzes.

CONVEGNES E CONGRESC 

Per l trasport publich i posć per se sentèr jù i vegn smendré al 50% 

Per i servijes coleé al trasport scolastich 
(metui a jir da firmes privates ti servijes 

per la scolines, per la scoles populères e mesènes
e da Trentino Trasporti per i studenc del zicle primèr) 

i mesi i pel jir stroz piens.

I bec che à più che 3 egn cogn se meter sù la mèscra de protezion.

TRASPORC PUBLICS 
E DE SCOLA

La lezions a cèsa les vegnarà metudes a jir 
ence tel Trentin, a scomenzèr 

da en lunesc ai 9 de november, 
demò per la scoles autes.   

SCOLES AUTES

L’é pervedù de fèr la lezions te clasc te la scolines, 
te la scoles populères e te la scoles mesènes,

ma se cogn se meter sù la mèscra de protezion 
ence te clasc, fora che i bec che no à amò 6 egn e 
chi che padesc de patologìes o de empedimenc 

che no ge consent de durèr la mèscra de 
protezion.  

SCOLINES, 
SCOLES POPULÈRES E MESÈNES

La scoles de mùsega tel Trentin, 
scrites ite tel register provinzièl, 

pel jir inant con sia atività didatica te clasc, 
respetan aboncont i protocoi de segureza sanitèra. 

SCOLES DE MÙSEGA

Bar e restoranc i sporc l servije 
da les 5.00 da doman a les 6.00 da sera. 

L’é descomanà orir dò les 6.00 da sera. 

Dò les 6.00 da sera se pel consegnèr la magnadiva a 
cèsa e enscin a les 10.00 da sera se pel jir a se tor l 

bèst da portèr a cèsa.

BAR E 
RESTORANC

Estra che i chino e i teatres, sera ence i musees e 
la mostres. 

MUSEES, CHINO
E TEATRES I É SERÉ

La nodadoes e la palestres les é serèdes. 
I zentres sportives i é averc 

tel respet de chel che vegn pervedù 
tel Dpcm dai 3 de november del 2020. 

NODADOES, PALESTRES E 
ZENTRES SPORTIVES

Ti dis de festa e en vea de festa 
sera i ejercizies comerzièi ti zentres comerzièi e ti 

marcé, fora che la speziarìes, la paraspeziarìes, 
i presidies sanitères, tabachins, boteighes de 

sfoes e boteighes de magnadiva. 

ZENTRES COMERZIÈI 
E MARCÉ

A chi che à più che 70 egn ge vegn conseà de 
limitèr i contac sozièi demò con chi che vif 

ensema a ic o con chi che i li rencura. 

JENT CHE À PIÙ CHE 70 EGN 


